
	          ««Վ. Բրյուսովի անվան պետական համալսարան» կանոնադրության մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է «Վ. Բրյուսովի անվան պետական համալսարան» հիմնադրամի կանոնադրությունը լրացնել 62.1 կետով, համաձայն որի՝ ԲՊՀ ռեկտորի թափուր հաստիք առաջանալու դեպքում մինչև սույն կանոնադրությամբ սահմանված կարգով ռեկտորի ընտրությունը (ընտրության արդյունքների հաստատումը) ռեկտորի պարտականություններն ամբողջ ծավալով իրականացնում է ԲՊՀ-ի պրոռեկտորի առավել երկար ստաժ ունեցող պրոռեկտորը, բայց ոչ ավելի, քան եռամսյա ժամկետով: Անհնարինության դեպքում՝ ռեկտորի պաշտոնակատար կարող է նշանակվել հիմնադրի կողմից:
       Վերոնշյալ կարգավորման առնչությամբ գտնում ենք, որ այն ունի վերանայման և հստակեցման կարիք, քանի որ պարզ չէ, թե ինչ անհնարինության դեպքեր կարող են լինել, որոնց դեպքում հնարավոր չլինի առավել ստաժ ունեցող պրոռեկտորի կողմից ռեկտորի պարտականությունների իրականացումը: 
	Միաժամանակ, գտնում ենք, որ խնդրահարույց է հիմնադրի կողմից այլ անձի՝ ռեկտորի ժամանակավոր պաշտոնակատար նշանակելու վերաբերյալ կարգավորումը, քանի որ «Հիմնադրամների մասին» ՀՀ օրենքով (այսուհետ նաև՝ Օրենք) հիմնադրամի հիմնադիրը նման իրավասություն չունի, քանի որ Օրենքի 27-րդ հոդվածի 2-րդ մասի 3-րդ պարբերության համաձայն՝ հիմնադրամի գործադիր մարմնի ղեկավարին կամ նրա ժամանակավոր պաշտոնակատարին ընտրելու և պաշտոնից ազատելու իրավասությունը վերապահված է հոգաբարձուների խորհրդին։
      Ինչ վերաբերում է Նախագծով նախատեսված եռամսյա ժամկետի սահմանմանը, ապա գտնում ենք, որ պարզաբանման կարիք ունի նշված ժամկետի ընտրությունը, քանի որ, ըստ Նախագծի հիմնավորման, ռեկտորի պաշտոնի նշանակումը չի կարող իրականացվել, քանի որ «Վ․ Բրյուսովի անվան պետական համալսարան» հիմնադրամի ռեկտորի ընտրության արդյունքները դեռևս  հաստատված չեն (Երևան քաղաքի ընդհանուր իրավասության դատարանի վարույթում է գտնվում ԵԴ/66629/02/22 քաղաքացիական գործը՝ Դավիթ Սևանի Գյուրջինյանի հայցադիմումն ընդդեմ «Վ. Բրյուսովի անվան պետական համալսարան» հիմնադրամի և ՀՀ կառավարության` «Վ. Բրյուսովի անվան պետական համալսարան» հիմնադրամի հոգաբարձուների խորհրդի «Վ. Բրյուսովի անվան պետական համալսարան» հիմնադրամի հոգաբարձուների խորհրդի 09.12.2022 թվականի նիստի թիվ 5 արձանագրությունն անվավեր ճանաչելու և վերացնելու պահանջների մասին, կիրառվել է  հայցի ապահովման միջոց՝ արգելել «Վ.Բրյուսովի անվան պետական համալսարան» հիմնադրամի հոգաբարձուների խորհրդի նախագահին աշխատանքային պայմանագիր կնքել Կարինե Հարությունյանի հետ): Նշվածից հետևում է, որ ռեկտորի նշանակումը հնարավոր է միայն նշված դատական գործով վերջնական դատական ակտն օրինական ուժի մեջ մտնելուց հետո, ուստի պարզ չէ, թե ով պետք է իրականացնի ռեկտորի պարտականությունները եռամսյա ժամկետի ավարտից հետո:

